
zelatan 
Ezkerra eraberritu 
Ez du balio itsuarena egitea; zerbait, 

eta larririk, gertatzen da Europako 
ezker sozialistaren alorrean. Gertaka-
riak hitz gutxitara biltzekotan, hauxe 
esan daiteke: ezkerraren inguruan el-
kartu izan den populu soziologikoak ez 
duela jadanik geroan sinesten. 

«Pasotismo» hazkorraren gakoa az-
tertzeko ausardia izan behar dugu. 
Egon, gizartea ez baitago gaur atzo 
baino liberatuago, edo bere buruaren 
jabeago. 

Badirudi formulazio zaharrek ez du-
tela gaurkoan balio. Ez pipiak osoki 
jota dauden ortodoxia batzuk. Baina 
are gutxiago, jakina, «ezkertar» pentsa-
tzaile batzuk lotsarik gabe proposatzen 
diguten «liberalismorako itzulera» ha-
rrigarri horrek. 

Azkeneko urte hauetan gertatu diren 
aldakuntza soziologikoen sakona uka-
tzerik ez dago. Eta stalinismoaren in
guruan gertatutako aldrebeskeria la-
rriak ere ez. Moskutik gaur datorren 
berrikuntza, guztiz agertzen da espe-
rantzagarri. 

Jatorrizko sozialismoak kaleratu 
zuen helburu gizatarra. halere, kapita-
lismoa erauzi, eta maila guztietako ber-
dintasunean funtsatutako gizarte anai-
korra, helburu gaztea da: orain dela 
ehun urte bezain dirdaitsu eta erakar-
garri. 

Sinesgarritasuna du falta. Zer uler-
tuko du herri xeheak, adibidez. Le 
Pen-en aldeko boto-emaleen herenak 
botoa Mitterrand «sozialista-ri emango 
diola ikastean? Zer González eta 
Guerra «sozialista» omen direla ikus-
tean?. 

Marxek eta Proudhonek ezagutu 
zuten proletargoa eta geure begien au-
rrean daukaguna, desberdinak dira; 
nahiz, funtsean, bai hau eta bai hura, 
burgesiaren jopu ezinduak izan. Maia-
tzaren aurreneko bezpera honetan, pro-
jektu sozialistaren eraberritzea eta 
gaurkotzea eskatu behar da. 

Gizarte anaikor eta berdindua lor-
tuko lukeen esperantza, ez baita ihartu, 
ezta ihartuko ere. 

Hots, euskal ezker iraultzaileak ba-
dauka hor, internazionalismo hutsaren 
zerbitzutan, bere zer esana eta zer pro-
posatua. Uste dugu baino gehiago 
agian!. 

